
 
 

VENDIM  

 

Data e miratimit: 26 shtator 2012  

 

Lënda nr. 29/09 

 

Nadica VOJINOVIÇ 

 

 

kundër  

  

UNMIK-ut   

  

Paneli Këshillëdhënës për të Drejtat e Njeriut, i mbledhur më 26 shtator 2012, 

me anëtarët vijues të pranishëm: 

 

Z. Marek NOWICKI, Kryetar 

Znj. Christine CHINKIN 

 

Të ndihmuar nga 

Z. Andrey ANTONOV, Zyrtar ekzekutiv  

 

Pas shqyrtimit të ankesës së sipërpërmendur, të paraqitur në pajtim me nenin 1.2 të 

Rregullores së UNMIK-ut nr. 2006/12 të datës 23 mars 2006 për themelimin e Panelit 

Këshillëdhënës për të Drejtat e Njeriut, 

 

Pas diskutimeve vendosi si në vijim: 

 

 

I. PROCEDURA PRANË PANELIT 

 

 

 

1. Ankesa u parashtrua më 4 shkurt 2009 dhe u regjistrua më 5 shkurt 2009. 

 

2. Ankuesja përfaqësohet nga z. Gazmend Nushi dhe z. Ahmet Hasolli. 

 

3. Më 4 maj 2009 dhe 4 qershor 2009, Paneli kërkoi informacione shtesë nga 

përfaqësuesit ligjorë të ankueses. Paneli nuk mori asnjë përgjigje lidhur me këtë. 

 

4. Më 6 dhjetor 2010, Paneli kërkoi informacione nga Agjencia Kosovare e Pronës 

(AKP). AKP-ja iu përgjigj kërkesës më 10 dhjetor 2010. 

 

5. Më 25 korrik 2012, Paneli sërish kërkoi nga përfaqësuesit e ankueses të paraqesin 

informacione plotësuese. Ata nuk ofruan asnjë përgjigje. 

II. FAKTET  

 

6. Ankuesja është ish banore e Kosovës, e cila aktualisht jeton në Serbi. 

 

7. Ankuesja e ka informuar Panelin se është pronare e një banese e cila ndodhet në 

Prishtinë dhe se ajo ka jetuar aty deri në vitin 1999 kur ajo u largua për shkaqe 

sigurie. 

 

8. Ankuesja më vonë u njoftua se prona e saj ishte uzurpuar nga një person tjetër. Si 

pasojë e kësaj ankuesja parashtroi kërkesë në Drejtorinë për çështje banesore 

pronësore (HPD) më 1 shtator 2000.  

 

9. Më 13 dhjetor 2002, Komisioni i ankesave për çështje banesore pronësore 

(HPCC) e refuzoi kërkesën me arsyetimin se ankuesja nuk kishte dëshmuar të 

drejtën e saj pronësore. 

 

10. Më 22 tetor 2004 ankuesja parashtroi kërkesë për rishqyrtim të vendimit të HPCC. 

Kërkesa për rishqyrtim u refuzua nga HPCC më 9 dhjetor 2004 me arsyetimin se 

ajo nuk kishte paraqitur ndonjë dëshmi të re për rishqyrtim.   

 

11. AKP-ja, pasardhësja e HPD-së, e informoi Panelin se ankuesja ishte njoftuar për 

këtë vendim përafërsisht më 14 shkurt 2005, dhe se ky vendim ishte obligues dhe i 

detyrueshëm. Kjo zyrë kishte pranuar një kërkesë nga ankuesja për rishqyrtim të 

këtij vendimi më 17 shkurt 2005.    

  

12. AKP-ja gjithashtu e ka njoftuar Panelin se ankuesja ishte njoftuar, më 20 mars 

2007, se kjo kërkesë nuk mund të procedohej. Më 20 shkurt 2007 ankuesja 

paraqiti një kërkesë të nënshkruar për të mbyllur rastin e vendosur nga HPCC.  

Megjithatë, përmes përfaqësuesit të saj ligjor ajo parashtroi edhe dy kërkesa të  

tjera për rishqyrtim. 

 

13. Mirëpo, ankuesja konfirmon se ajo nuk kishte marrë njoftim për vendimin fillestar 

për kërkesën e saj për rishqyrtim deri më 3 shkurt 2009 pas parashtrimit të 

kërkesës nga përfaqësuesi i saj.  

 

 

III. ANKESA  

 

14. Ankuesja pretendon se vendimet e pafavorshme të HPCC në rastin e saj kanë 

ndërhyrë në të drejtën e saj për gëzim të papenguar të pronës sipas nenit 1 të 

Protokollit nr. 1 të Konventës Evropiane për të Drejtat e Njeriut.  

 

 

IV. LIGJI 

 

15. Para se të shqyrtohet rasti për bazueshmërinë e tij Paneli duhet të vendosë nëse do 

ta pranojë rastin, duke marrë parasysh kriteret për pranim të përcaktuara në nenet 

1, 2 dhe 3 të Rregullores së UNMIK-ut nr. 2006/12. 

 

1. Paneli përkujton se, sipas nenit 2 të Rregullores së UNMIK-ut nr. 2006/12, ai ka 

juridiksion vetëm për ankesat që kanë të bëjnë me pohimin për shkelje të të 

drejtave të njeriut që kanë ndodhur jo më herët se 23 prill 2005, ose që dalin nga 

faktet që janë paraqitur para kësaj date kur faktet e tilla paraqesin shkelje të 

vazhdueshme të të drejtave të njeriut. 

 

 

16. Paneli thekson se vendimi i formës së prerë në rastin e ankueses, vendimi obligues 

dhe i detyrueshëm për kërkesën për rishqyrtim i datës 22 tetor 2004, ishin marrë 

nga HPCC më 9 dhjetor 2004. Edhe pse nga parashtresa e ankueses nuk është e 

qartë se kur ajo e ka marrë certifikatën e HPCC lidhur me këtë vendim, është e 

sigurt se ajo kërkesën tjetër për rishqyrtim e ka paraqitur para 17 shkurtit 2005. 

Paneli gjithashtu thekson se ankuesja ndërmori veprime të tjera lidhur me rastin e 

saj pas 2005 (shih §12 lart) por se këto nuk janë relevante për rishqyrtimin (shih 

Paneli Këshillëdhënës për të Drejtat e Njeriut Zrnzeviç, nr. 12/08, vendim  i 15 

korrikut 2008). Vendimi i formës së prerë i HPCC dhe njoftimi i ankueses kanë 

ndodhur para 23 prillit 2005.  

 

17. Për rrjedhojë, ankesa është jashtë juridiksionit kohor të Panelit (ratione temporis). 

 

 

PËR KËTO ASRYE, 

 

Paneli unanimisht, 

 

 

E SHPALL ANKESËN TË PAPRANUESHME. 

 

 

 

 

 

Andrey ANTONOV       Marek NOWICKI 

Zyrtar ekzekutiv         Kryetar   

 

 

 

 

 

 

 

 

 

 

 

 

 

 


